
2014-mi  atuutilersussamik  Kangaatsiamiit Qaanaaq angullugu upernaakkut
appanniarsinnaaneq 01. september-imiit - 29. februar-imut atuuttup, ukiukkut
sikuusarnera pillugu tamakkiisumik malitsinnegarsinnaanngitsup nalegqussarnissaa
pillugu upernaakkut appanik piniarsinnaanerup maajip geqgata tungaanut
sivitsornegarnissaanik, Naalakkersuisut sulissuteqaqqullugit Inatsisartut
aalajangiiffigisassaattut siunnersuut.

(ATASSUT-ip Inatsisartuni ilaasortaatitai, Siverth K. Heilmann aamma Gerhardt Petersen)

Akissuteqaat
(Aalisarnermut, Piniarnermut Nunalerinermullu Naalakkersuisoq, Karl Lyberth)

1. Siullermeernegarnera

Siunnersuutiginegarpoq sumiiffimmi Kangaatsiamiit Qaanaamut 2014-imi atuutilersussamik
upernaakkut appanik piniartarneq majip gitegqunnerata tungaanut sivitsornegassasoqg.

Ataatsimut isigalugu Naalakkersuisut sinnerlugit Naalakkersuisoogatigiit uumassusilinnik
isumalluutinik isumannaatsumik iluaquteqgartarnissagq pillugu anguniagaasoq innersuussu-
tigissavara, tamatumani timmissat ilagalugit.

Kalaallit Nunaanni timmissat Namminersornerullutik Ogartussat Timmissat illersorneqgarnerat
piniagaanerallu pillugit nalunaarutaanni nr. 8-mi, 2. marts 2009-meersumi, Inatsisartut
inatsisaanni nr. 12-imi, 29. oktober 1999-imeersumik tunngavegartog, naapertorlugu
aqunneqgarpog kiisalu kingornatigut allannguuteqgartinnegartoq tunngavigalugit Kalaallit
Nunaanni timmissat aqunnegarput. Timmissanik tamanik piniarnissamut piffissarititat
Pinngortitaleriffimmiit  uumasut  pillugit  siunnersuisarnerit  tunngaviutinnegartarput,
taannaavorlu Arktisk Radimi timmissat imarmiut pillugit immikkut ilisimasagagatigiit Cbird
kiisalu 2008-mi Timmissat pillugit Sulegatigiinniit kaammattuutit tunngaviutinnegartut ilaat.
Timmissat pillugit Sulegatigiit KNAPK-miit, TPAK-miit, KANUKOKA-miit, Timmiamiit,
Avatamiit, Pinngortitamut Avatangiisinullu  Pisortagarfimmiit  kiisalu Aalisarnermut,
Piniarnermut  Nunalerinermullu  Naalakkersuisogarfimmiit  sinniisogarput, 2007-imilu
Inatsisartut aalajangiinerat naapertorlugu pilersinnegarlutik.

2013-imi Pinngortitaleriffimmiit uumasut pillugit siunnersuineq nutaanerpaag naapertorlugu,
nunap annersaani appat piagqiortut amerlassusaat suli ikiliartorput.  Sumiiffimmi
Kangaatsiamiit Upernavik Kujallermut appagarfik ataasiinnanngorsimavogq taanna
Qegertarsuup Tunuaniippog, appagarfillu taanna taamaallaat 1500-nik timmiagarpoq
ulorianartorsiortutullu  nalilernegarluni. Uummannap eqgaani appagarfituaasimasoq,
appaqgarfik Salleq, 1950-imi suli 150.000-inik timmiagaraluartog, 80-ikkut naalerneranni
appaarulluinnarpog.  Upernaviup  eggaani  appagarfiusimasut  marluk,  ullumikkut
appaarulluinnarsimapput.  Naak  Upernaviup  eqgaani  angisuunik  akunnattunillu
appaqgarfeqgaraluartog,  Pinngortitaleriffimmiit  paasissutissat ~ kingulliit  naapertorlugit,
Apparsuit appagarnersaasog, aamma ikiliartorfiuvoq.

Upernaakkut appat Qeqgertarsuup Sulluani Upernarviullu eqgaani naammattoornegarsinnaasut
tassaapput sumiiffinni appat piaqgiortut, aamma appat piaqgiortut Qaanaap eqgaanut

timmiagarfissuarnut ingerlaartut. Siunnersuineq naapertorlugu Qaanaap eqgaa tassatuaavoq
Kalaallit Nunaanni appanikkiartorfiusog. Ajornartorsiut tassaavoq, upernaakkut appagarfinnit
taakkunanngaanniit Qegertarsuup Sulluani  Upernavimmilu appanut akuliussimanerat.
Sumiiffinni taakkunani timmissat piaqggiortut assigiinngissutaat takunegarsinnaanngilag,
taamaattumillu upernaakkut piniartarneq sumiiffinni pinegartuni appat egqugaanissaat
ulorianaatilerujussuulluni. Appa timmiaavoq immikkut illuinnartog, tassami sisamat
tallimallu missaannik ukiogaleraangami piaqgiulertarmat ukiullu tamaasa ataasiinnarmik
manniliortarluni. ~ Upernaakkut  timmiarniarnermi  pisaasarput  timmissat inerittut
piagqisinnaasullu, tamatumalu Kkinguneraa, taamatut piniartarneq sumiiffinni Qeqgertarsuup
Sulluani  Upernaviullu eqgaani amerlassutsinut  akornutaasoq, sumiiffiillu  taakku
ikiliartorfioreersuupput.

Pinngortitaleriffik maanna suli allanik naliliivog, tassa ukiakkut ukiukkullu appanniarneq
imminut attassinnaanngitsutut naliliiffigimmagu. Tamanna tunngavigalugu appat ukiuni
qulini eqqgissisimatilluinnarneqgarnissaat imaluunniit ukiakkut ukiukkullu appanniarneq suli
annikillilitviginegarnissaa innersuussutigaa. Tamanna siunnersuinermut  sakkortuumik
allannguineruvoq tamannalu pisoq assut ilungersunartutut tiguara.

Siuliani pissutsit taaneqgartut pissutigalugit upernaakkut appanik piniartarnerup sivitsornis-
saanut siunnersuut Naalakkersuisut tapersersunngilaat. Aalisarnermut, Piniarnermut
Nunalerinermullu Naalakkersuisogarfiup Timmissat pillugit Suleqatigiinnik pilersitsinissaq
siunniuppaa, 2009-miit timmissat pillugit nalunaarutip nutarternegarnissaa pillugu. Suliap
tamatuma ingerlanneqgarnissaa 2014-imi pilersaarutaavoq, Kkisianni  ingerlatsivimmiit
maannangaaq pisoq ilungersunartoq sapinngisamik sukkanerpaamik naammassinegarnissaata
sulissutiginera aallartereerpog.  lluarsartuussinermi pingaarnerutinneqassapput piffissat
piniarfissarititaasut misissornegarnissaat timmiagarfiillu illersugaanerisa
annertusinegarnissaat, assersuutigalugu appagarfiit. Aammattaaq qulakkeerusuppara,
timmiaqatigiinnik  allanik  piniartarnerup ~ naliliiffiginegarnissaa,  siunnersuummik
sagqummiussaqgartut taasaattut assersuutigalugu miternik, timmissat pillugit nalunaarutip
nutarternegarnissaanut atatillugu ogaluuserinegartussat.

Siunnersuuteqartut  isumagatigilluinnarpakka, tassalu  sumiiffinni  saniatigooralugu
inuussutissarsiutigalugulu piniartut sumiiffinni pissutsinut pingaarutilinnik ilisimasagarmata,
ilisimasagarnerlu tamanna pissutsinut atuuttunut nalunaarutip nalegqussarnegarnissaanut
aalajangiisuulluinnartussaapput.  Kalaallit Nunaat nunaavoq angisooq annertuunik
allanngorartoq, assersuutigalugu timmissat qgaqugukkut erniorfinnut takkuttarnerat
allanngorartorujussuuvoq. Taamaattumik pingaarutegarluinnarpoq sunngiffimmi
inuussutissarsiutigalugulu piniartartut allanngortiterilluni sulinermut peqataalluarnissaat,
sumiiffinni TPAPP aamma KNAPP agqutigalugit tusarniaanermi akissutegaategarnerisigut.

Matumuuna siunnersuut Inatsisartunut suliarinegartussanngorlugu tunniuppara.

Piniarnermut, Aallaaniarnermut Nunalerinermullu Immikkoortortaq isumagatigalugu Pinngortitaleriffiup
ingerlatippaa Kalaallit Nunaanni appanut tunngatillugu killiffik siunnersuinerlu 2013.

A1) Inegarfiit inissisimanerat

Nunatsinni appat ineqarfiini amerlanerpaani appaqassuseq eqqarsaatigalugu pissutsit aarlerinartumik in-
gerlapput, allaat ilaanni aarlerinartorujussuarmik inisseqqgallutik. Nunatsinni appat piaqqisartut amerlassu-
siat 1990-ikkut ingerlaneranniit maannamut (Kampp et al. 1994) katillugit 15 %-imik appariaategarsimavoq,
inegarfiillu tallimat appaarutivissimallutik. Ineqarfinnit maanna nalunaarsornegarsimasunit 19-iusunit
aqganeq marluk ikiliartorfiupput, takukkit kisitsisit ataatungaaniittut. Qaanaap pigisaani ineqarfiit ajunngit-
sumik ingerlasorinartut naatsorsuusiornernut ilanngutinngikkaanni nunatta sinnerani ukiuni pinegartuni
appat katillugit 35-40 %-inik ikileriarsimapput.

Tassa timmissat pillugit nalunaarut 2001-imi sukateriffigereerneqarneragut appat pisarineqartartut ikileri-
arujussuaraluartut taamaattoq oqgaatigisariagarpoq sukaterinerusimagaluaqg nunatsinni piagqqisartut amer-
lassusiannut kissaatigisaagaluamik kingunegarsimanngimmat.

Qeqgertarsuup Tunuaniittoqg, Upernaviup kujataatungaaniittut kiisalu Ittoqqortoormiut eqgaanniittut aarle-
rinartorsiorfiupput, taakkunanimi appat amerlassusiat 33-71 %-imik ikileriarsimapput, tassa ukiuni kingul-
lerni arfinilinniit 13-init tikillugit. Peqatigitillugu ukiuni pinegartuni appat inegarfii Upernaviup pigisaaniittut
sisamat appaarussimapput, maannalu Qeqertarsuup Tunuaniittoq ineqarfik taaguutilik Innaq Maniitsup
Upernaviullu akornanni appanut inegarfituaalerpoq. Inegarfinni pineqartuni suut peqqutaallutik taama
ajortigisumik inissisimasoqarnera erseqqgeqgissaanngikkaluartoq taamaattoq pissutsit assigiinngitsut, uni-
oqqutitsilluni piniartarnerit, mannissartarnerit aammalu piaqqiornerisa nalaani eqqissiviilliortitsisarnerit
amerliartorfissaraluinut akornusiisartorujussuupput (Merkel et al. 1999, Mosbech et al. 2009).

Piniarnermit nalunaarsuutinit 2007-imiit 2012-ip tungaanoortuni takuneqarsinnaavoq nunatta kitaani
(Qaanaap kujataaniit) appat egissisimatitsinerup nalaani uniogqutitsilluni pisarinegartartut agguaqatigiissil-
lugu ukiumut 1480-inik amerlassusegartut. Tusaannarlugu amerlaginanngikkaluarput, kisiannili 2006-imi
naatsorsuusiornerit takutippaat assersuutigalugu Qegertarsuup Tunuani ineqarfik ukiumut appanik 20-t
sinnerlugit pisagarfiuguni tassa ikiliartorfiulissasoq (Mosbech et al. 2009). Naatsorsuusiornerillu nutaajune-

rusut takutippaat maanna ukiumut qulit sinnerlugit ilanngartuiffigineqaruni ikiliartorfiulissasoq. Taamaat-
tumik Pinngortitaleriffiup erseqqissaatigissavaa appanut tunngatillugu sumiiffiini pinegartuni pissutsit na-
jummatsisimanartorujussuummata. Tassami taamaaginnartogassappat ukiuni aggersuni amerlasoorsuun-
ngitsuni ineqarfiit pineqartut taakku sisamat aamma appaaruterataannaapput, taamaattumik Pinngortitale-
riffik naliliivog qanoq iliuuseqartogaqginnissaa pisariaqartoq, takuuk immikkoortoq B1.

ki t
SUMIIEEIK Ineqarfiit Appat Appat nuna- 1990-imiit :m:]rT;:li-
amerlas. amerlas. tsinneersut allannguut

artarnerat
Kitaata avannaa
Qaanaaq 5 308.000 68% +8% 0,4%
Upernaviup A 2 115.000 25% -28% -1,4%
Upernaviup K 2 3.000 1% -74% -5,9%
Kitaata geqqa
Qeqgertarsuup
Tunua 1 1.700 <1% -62% -3,6%
Kitaata kujataa
Maniitsoq 4 14.300 3% -38% -2,2%
Nuuk 1 1.200 <1% +8% 0,0%
Paamiut 1 800 <1% -65% -4,5%
Qagortoq 1 2.700 1% -65% -4,2%
Tunu
Ittogqortoormiit 2 6.500 1% -62% -6,3%
Katillugit 19 453.200 100% -15%

Qulaani kisitsisit takutippaat Kalaallit Nunaanni appat piaggisartut katillugit amerlassusiat
(appat ataasiakkaarlutik, imaanngitsorli piaqgisartut aappariit amerlassusiat), kisitsinerit
ingerlannegarnikuupput ukiuni 2006-11, kiisalu appaqassutsip 1990-ip eqqgaaniit allanngu-
utegarsimanera (Kampp et al. 1994). Maluginiarneqassaaq Qaanaap pigisaani kisitsine
rit tamakkiisut taamaallaat marloriarlutik pinikuummata, taamaattumillu taavani
appaqassutsip ineriartorsimaneranik takussutissiiniarneq killeqarluni (Kampp et al.
1994).

A2) Kalaallit Nunaata kitaata kujataani ukiisarfiini pissutsit killiffiat

Maannamut Pinngortitaleriffimmit Kalaallit Nunaata kitaata kujataani ukiaanerani ukiuuneranilu appannia-
rtarneq piujuartitsinermik tunngavegartutut nalilerneqartarpoq, pingaartumik pisaasartut 2002-miit ikileri-
arujussuareernerisa kingorna. Tamaani appattarineqartartut amerlasuut piaraasarput aammalu appanik

nunanit assigiinngitsuneersunik (Island, Norge/Svalbard, Rusland, Canada aamma Kalaallit Nunaat) uki-
iartortunik akoqartitertarput. Norskilli misissuinerisa kingulliit nutaajusorujussuit taama eqqarsartarneq na-
ngaanartoqarlersippaa. Misissuinerit taakkua appanut Svalbardimi piaggisartunut tunngasuupput, taakkulu
ukiuni qulini kingullerni aamma ikileriarujussuarsimapput, isumagartoqalerporlu ukiisarfiini pissutsit
peqqutaallutik taamaattogartoq — tassa uani Kalaallit Nunaata kitaata kujataata imartaa pineqarluni
(Descamps et al. 2013).

Norskit misissuinerisa aamma ilimanarsisippaat Svalbardimi appat ikiliartorneri aammalu Atlantikup avan-
naatungaani imaani pissutsinut, uani pinegarluni “subpolare stremhvirvel” ("subpolar gyre”), tassa Atlan-
tikup avannaatungaata qgiterpasissortaani immamik nillernerumaartumik kaaviiaartumik sarfarfiusumi pis-
sutsit allannguutegarsimanerat, atassuteqarsorinartut. Sarfarfik taanna 1990-ikkut giteqqunneranniit
malunnaatilissuarmik gasukkariarsimavoq, tamatumalu kingunerisaanik Atlantikup avannarliup imartaata
ilarujussua allaat Kalaallit Nunaata kujataata imartaa ilanngullugu imaq kissatsinnerusimavoq tarajuuneru-
lerlunilu (Hatun et al. 2005, Hatun et al. 2009). Isumaqgartogarpoq imaani pissutsit allanngornerisa kingune-
risaanik imaani uumasut nerisagaqatigiinnerattaaq sunnerneqarsimassasoq, taamaalilluni imaani timmissat
nerisaat allannguutegarlutik immagqa ilaatigut allaat nerisassaalatsilersimasinnaanerinik kinguneqarsimasoq
(Descamps et al. 2013). Isuma taanna taperserneqarpoq siusinnerusukkut issittumi tamarmi misissuinernit,
taakkunani paasinegarmat appat aamma appat sigguttuut immap kissassuiata nillissusiatalu allanngori-
ataartarnerinit sunnertiasuujusut (lrons et al. 2008). Kiisalu uumassusegassutsip atagatigiinnerata allan-
ngornerata kingunerisaanik, tassunga sarfagarfimmut attuumassuteqgarsorinartumik, Atlantikup avannaa-
tungaata kangiatungaani, soorlu Skotlandimi, Savalimmiuni Islandimilu appat piaqgiornerisa nalaani neri-
sasssaalatsisalersimanerat piaqqgianik iluatsinngitsoortarnernernik ukiuni arlagalersuni takussutissartaqaler-
simavoq (Ekker 2008).

Taama pisogarnera aamma Kalaallit Nunaata kitaata kujataata imartaani pissutsinut sunniuteqarsimassap-
pat aamma nunatsinni piaqqgisartut sunnernegarsimasinnaanerinik kinguneqgarsimanissaa ilimanarsin-
naavogq. Tassa nunatta kujataani piaqqgisartut kiisalu kitaata imartaani ukiisartunut sunniuteqarsimasin-
naavogq, soorlu assersuutigalugu kujataani Kitsissut Avallerni piagqisartunut sunniuteqarsimasinnaavoq
(Linnebjerg 2012). Peqatigitillugu ilimagineqartariagarpoq nunatta kitaata kujasinnerusortaani imartami
ukiisartut avannaatungaaniinerusoq ukiisartunut sanilliullugit sunnersimaneqarnerussammata, kujataa-
tungaami subpolare sarfagarfimmut ganinnerummat. Naak appat ukiisarfiini suminngaanneersut ganorpiaq
siaruarsimanerinik misissuinernik ilisimanneqgissaartoqanngikkaluartoq, taamaattoq appanik nalunaaqut-
sersuisarnertigut (paasissutissaatigut pisogaapput) paasinarpoq nunatsinni piaqqgisartut kitaata imartaata
avannaatungaaniinnerusartut allaneersullu kujavariartuaartumik nassaassaanerusartut (Lyngs 2003).

Nunatsinni appat pineqgarnerini silap pissusianut attuumassuteqartoq eqgarsaatigisassaq alla tassaavoq
imaata sikuata imaani uumassuseqassutsimut pingaarutaa. Tamanna kitaata kujataata imartaanut
pingaarutegannginneraag, taasariaqgarporli siunissaq eqqarsaatigalugu avannaatungaani piaqqgisarfinnut
pingaarutegalersinnaammat. Tassami kitaani imartap sikusarnera eqgarsaatigalugu kiisalu tamatuma nu-
taamik uumassuseqalersitsinermik sunniuteqartarnera eqqarsaatigalugu imaassinnaavoq sooq nunatta

avannaaniunerusoq appat inegarfeqarnerulernerat kujataaniittullu nungukkiartornerinut tik-
kuusseqataasoq (Laidre et al. 2008). Tassa Kalaallit Nunaata kitaata avannaatungaani sikuunikinnerusaler-
nera upernaakkullu sikup avalannialersarnerata nikerarnerulernera tamaani appagassutsimut kingunipilut-
sitsilersinnaavoq.

Appat ukiisarfiinut tunngassuteqartut paasissutissat nutaat tunngavigalugit appat ukiarnerani ukiorneranilu
piniagaasarnerini suli annertunerusumik mianerinnittoqgartariagarnera tunngavissagarpoq, Pinngortitalerif-
fillu pisaasartut ikilisinnegarujussuarnissaannik innersuussivoq, takuuk immikkoortoq B2.

B1) Upernaakkut piniagaasarnerat pillugu siunnersuineq

Timmissat pillugu nalunaarut atuuttoq 2009-meersoq tunngavigalugu appat upernaajunerani pinia-
rnegarsinnaatitaapput taamaallaat Ittoggortoormiini Qaanaamilu, tassa Ittoggortoormiini piffissami 1.
marts — 31. maj kiisalu Qaanaami piffissami 1. marts — 15. juni.

Pinngortitaleriffiup innersuussutigaa Ittoqqortoormiini upernaajunerani appanniarsinnaatitaanerup
atorunnaarsinnegarnissaa, tassami tamaani appanniartarneq piujuartitsinermik tunngaveqanngimmat,
takuuk immikkoortoq A1. Qaanaami upernaajunerani appanniartarneq suli piujuartitsinermik tunnga-
vegarsorinarpoq, taavanimi appaqassuseq aalaakkaammat amerliartuaarfiulaarlunilu. Taamaattorli
oqaatigisariagarpoq taavani appagassutsimut tunngatillugu paasissutissat piginegartut killeqartorujus-
suummata (kisitsinerit marluinnaat), taamaattumillu mianersortumik periusegartussaaneq toggammavi-
galugu innersuussutigaarput Qaanaap pigisaanilu appanniartarnermut tunngatillugu immikkut akuersis-
suteqaqqinnissaq paasissutissat naammaginartut pigineqgalernissaat tikillugu tunuarsimaarfiginegassasogq.

Pinngortitaleriffiup ilanngullugu innersuussutigissavaa appat eqqgissisimatitaanerisa nalaani unioqqutitsilluni
piniagaasarnerat unitsinniarlugu iliuusissat qulakkeerneqarnissaat. Qanaaq isiginiarnagu nunatta kitaani
piffissaq eqqissisimatitsiffiusoq (maanna malittarisassat malillugit) tassaavoq 1. marts — 31. august. Sumiiffi-
it ilaat najummassimanartorsiorfiulluinnartut eqgarsaatigalugit sukkasuumik iliuusegartogarnissaa aalajan-
giisuulluinnassaagq.

B2) Ukiaanerani ukiuuneranilu piniagaasarnerat pillugu siunnersuineq

Kalaallit Nunaata kitaata kujataata imartaani silap pissusianut attuumassutilik, appat uumaniarnerinut sun-
niuteqartoqg tunngavigalugu appat ukiaanerani ukiuuneranilu piniagaanerisa sukateriffigineqarnissaa pisari-
aqarpog. Tassami naak appat pisaasartut amerlassusiat 2002-miilli maannamut affaanngoraluartut,
taamaattoq Kalaallit Nunaani Svalbard-imilu appat ikiliartornerat unitsinneqarsinnaasimanngilaqg.
Taamaammat Pinngortitaleriffiup innersuussutigaa appat ukiaanerani ukiuuneranilu piniagaanerat annikil-
lisinneqarujussuassasoq.

Nunatsinni appat ukiuni killigaasuni tamakkiisumik piniagaanngivillutik eqgissisimatinneqarnissaat nunatta
appaanut aammalumi nunanit allaneersunut ajunngitsussap tungaanut sunniuteqarnerpaajussagaluarpogq,
taamaaliortogassagaluarpallu mianersortumik periusegarnissamut naapertuutissagaluarpogq. Taariikkatsi-

tuut Svalbard-imeersut ikileriarujussuarsimapput, tamannalumi peqqutaalluni appa Norgemi nungutaasus-
satut navianartorsiorluinnartutut 2010-miit nalunaarsorneqalerpog. Imaassinnaavorlu Kalaallit Nunaata
kitaata kujataani aammalumi Islandimi pissutsit, tamaanimi appat ikiliartornikuummata, taama ineriartortut
(Ekker 2008).

Pinngortitaleriffik isumaqarpoq eqgissisimatitsilluinnalerneq upernaakkut piaqqiornerisalu nalaani (mannis-
sartarneq piniagaasarnerallu) unioqqutitsilluni piniagaasarnerinut sunniuteqarluassasoq. Pinngortitaleriffik
isumagarpoq tamanna nalilersuinermi annertuumik ogimaalutaasariagaraluartoq, tassami unioqqutitsilluni
piniartarnerit ineqarfiit ilaannut sakkortuumik kingunegartarmat (ass. Mosbech et. Al. 2009).

Eqqissisimatitsilluinnarnissap ganogq sivisutiginissaa aalajangeruminaappoq. Tassami suut angorusunnegar-
nerat aammalu piniagaanerisa saniatigut pissutsit sunneeqataasinnaasut allat soorlu silap pissusianut tun-
ngassuteqgartut amerliartoqqilersinnaanerinut apeqqutaaqataapput. Appat kigaatsumik amerliartortarnerat
eqqgarsaatigalugu sunniutaalersinnaasut siusinnerpaamik ukiut tallimat missaasa qaangiunnerini piviusor-
siornerusumillu ukiut qulit gaangiunnerini aatsaat takuneqarsinnaalissagunarput siunissamilu pisariaqarti-
tat taamaalilluni aatsaat nalilersorneqarsinnaalissallutik.

Eqqissisimatitsilluinnarnissaq pingaarnerutinneqassanngippat Pinngortitaleriffiup innersuussutigaa ukiaa-
nerani ukiuuneranilu piniarneq sivikillineqassasoq piffissami 15. oktober — 15. november sivisussuseqalersil-
lugu; kitaani ukiaanerani piffissaq piniarfik (Qeqertarsuup Tunuaniit kujammut) assigiissumik aaqqiivigi-
negarluni. Sivikitsuaggamik ukiarnerani appanniartitsinissaq ukiuunerani piniartitsinermiit perusunnar-
neraag, tassami piniarnerup aallartinnerani piagqanik (taakkunannga amerlasuut ukioq anigorneq ajormas-
suk) pisagarsinnaanissaq periarfissaanerummat.

C) Pissutsit uumassuseqassutsimut tunngassutegartuunngitsut

Kalaallit Nunaani nunap immikkoortui eqqarsaatigalugit imaassinnaavoq eqqissisimatitsilluinnarnissaq kisi-

mi piviusorsiortuusoq, tassami sumiiffiit ilaanni upernaajunerani piaggiornerisalu nalaani appanniarsinnaa-
nerup erngertumik unitsinnissaa pisariagaraluarpoq, aammalumi piniagaanerisa sivikillineqarujussuarnissaa
pisariagaraluarmat. Nunap immikkoortuini assigiinngissutsit uumassuseqassutsimut attuumassuteqganngik-
kaluarput, taamaattorli pineqartumut matumunnga attuumassuteqarmata ilanngunneqartariaqarlutik.

Sumiiffinni arlalinni piniartunik ogalogateqgartarnerit tunngavigalugit Pinngortitaleriffik isumaqarpoq pi-
ngaartumik avannaani piniartut malittarisassanik atuuttunik malinnikkumassusiat ilaatigut killegartartoq
avannaani kujataanilu appanniarsinnaaneq eqqarsaatigalugu immikkoortitsineq misigisimaneqartarmat.
Tassami avannaamiut isumagarmata kujataani ukiup naajartornerani appat amerlanerpaat pisarineqartar-
tut. Pissutsilli taamaaqgissaannginnerat (nunanit allaneersunik akogartarnerat eqqarsaatigalugu) nassuiar-
niassallugu tamatigut ajornaatsuinnaaneq ajorpoq, tassami piniartut apeqqusersuiuarmata. Aamma pinia-
rtut amerlasuut isumagartarput appat allamut nuuginnarsimasut, amerlasuutigullu nuuffigisaat tik-
kuussorneqartarlutik. Tamakku amerlanerpaartaat Pinngortitaleriffimmeersunit DCE-meersunillu ukiut in-
gerlanerini alakkarterneqartarput — kingusinnerpaamik 2013-imi Upernaviup pigisaani ineqarfiulersorisat

pingasut alakkarterneqarmata taamaattoqanngilag. Ineqgarfiulersinnaasoq nalunaarsorneqarsimalersoq
nutaaq ataasituaavoq, taanna Nuup eqqaaniippoq. Tassani appat piaggiartuunngitsut 400-t missaat 2011-
mi malittarinegarput. Peqatigisaanillu ogaatigisariagarpoq inegarfiit imaarussimasut uterfigineqaqgqin-
nikuunngimmata. Taamaakkaluartoq ikiliartortogarneranik ogalunnerit nalinginnaasumik piniartunit isu-
magqatiginegarneq ajorput. Tamanna peqqutigalugu Pinngortitaleriffik isumagarpoq appat ikiliartornerat
nalinginnaasumik ilisimaneqganngikkuni takujumaneganngitsoq, tamatumalu takutippaa paasissutissiine-
runissap pisariagartinneqarnera. Ineqarfiilli ikiliartorfiupiloortut eqqgarsaatigalugit maleruagassat atortin-
neqartut aammalu appat pillugit paasissutissiinerunissat sunniuteqgalertornissaat qularnarpoq. Taamaat-
tumik mianersortumik periuseqarnissaq tunngavigalugu tamakkiisumik eqgissisimatitsilernissaq Pinngorti-
taleriffimmit innersuussutigineqarpoq, takuuk immikkoortoq B2.

D) Misissuinissat innersuussutaasut pilersaarutaasullu

Pinngortitaleriffik pd.d-nngorniutigalugu ilisimatusaatissamut aningaasaliiffigineqaggammivoq (Aili Laban-
sen), tassani Kalaallit Nunaanni appat ikiliartornerinut peqqutaasut paasiniarnegassallutik. Suliniummi
pingaartumik piaqgiornerisa nalaani pissutsit, matumani akornusersuutit, piniagaanerat piaqqiornerminnilu
iluatsitsisinnaassusiannut tunngassutillit misissornegassapput. Ineqarfiit ingerlanerliortut ingerlalluartullu
sanilliunneqgartassapput, suliuniummilu pissutsit uumassuseqassutsimut tunngassuteqartut ataqatigiinnerat
paasiniarneqassaaq aammalu inuit akornusersuutaasa sunniutaat annertussusilerniarneqassalluni.

Kalaallit Nunaata kitaata kujataani appanniartarnerup peqassutsimut sunniutaata annertussusilerniarnissaa
ajornaatsuinnaanngilag, tassami appat tamaaniittartut nunanit piaqqiorfiusartunit assigiingitsuneermata,
Atlantikup avannaatungaaneersut, Canadameersut, Kalaallit Nunaaneersut, Islandimeersut, Svalbardime-
ersut aammalu Ruslandimeersut. Kalaallit Nunaata kujataata imartaani piniagaasarnerat kiisalu tamaani
ukiisarfiini pissutsit allat piaqqiffigisartagaannut qanoq sunniutegartarnerat nalileruminaappog. Tamanna
iliuuseqarfiginiarlugu nunat assigiinngitsut suleqatigiiffigisaanik (CAFF-ip ataani) atagatigiissaakkamik appat
malittarinegarnissaannik ilisimatuussutsikkut suliniuteqarteqartogarpoq. Pinngortitaleriffik DCE-lu
peqatigiillutik Danmarkimi Dancea-mit ataqgatigiissaaregataanissamut aningaasaliiffigineqgarput. Misissui-
nernit taakkunannga aamma ph.d-nngorniutimit inernerit ukiut pingasut missaat qaangiuppata piariissan-
gatinnegarput.

Aamma Pinngortitaleriffik piniartut aalisartullu peqatigalugit nunatta kitaata kujataani appanik toquin-
narsimasunik amerlasuunik imaluunniit saluttuaqqanik amerlasuunik ukiuni kingullerni qulini 15-iniluunniit
naammattuugagarsimasinnaanerannik paasiniaaniarpoq. Taamatut aamma Pinngortitaleriffiup gerititsivia-
niittunit appanit agajarormiunik misissuisogassaaq — appat 1996/97, 2003 aamma 2011-mi kater-
sorneqarsimapput. Taakkua 1980-ikkunni (Falk & Durinck 1993) misissuinernut sanilliukkaanni immaga
taava paasineqgarsinnaassaaq ukiut ingerlanerini appat nerisartagaat malunnaatilimmik
allannguuteqarsimanersut.

Maluginiarneqassaaq Pinngortitaleriffik Svalbard-imi misissuisimanerit (Descamps et al. 2013) assilillugit
misissuisinnaanngimmat nunatsinni ineqarfinni akuttoqatigiiaartumik kisitsisarnerit pisarnikuunngimmata.





Pinngortitaleriffik
Grgnlands Naturinstitut
Greenland Institute of Natural Resources

E) Siunnersuinerup eqikkarnera

Pinngortitaleriffiup innersuussutigaa:
e Kalaallit Nunaanni appat ukiuni quliugallartuni eqqissisimatinnegassasut

Taamaaliortoqgarsinnaanngippat:
e Qegertarsuup Tunuaniit ukiuunerani piniagaasarnerat sivikillinegassasoq
piffissami 15. oktober - 15. november
e Appat upernaajunerani Ittoggortoormiuni piniagaasarnerat inerteqqutaalissasoq
e Appat upernaajunerani piaggiornerisalu nalaani unioqqutitsisumik piniagaasarnerat unitsinniarlugu
iliuuseqartoqarnissaa qulakkeernegassasoq

Inussiarnersumik inuulluaqqusilluta

Flemming Merkel, seniorforsker Aili Lage Labansen, ilisimatusartartoq

